
u 
z daukagu ingu­

ruan itsasorik, De­

ba edo Ondarroara 

joan ezean behin­

tzat ez, baina hala ere, bada 

gurean itsasoa ezinbesteko 

duen kirol baten zaletu talde 

bat, surflariena hain zuzen. 

Bi koadrilarekin izan gara, 

bata Ermukoa, Mallabikoa 

bestea. Badira hauez gain, 

banakako beste zenbait zale­

tu baina talde haundiena bi 

hauek osatzen dute. 

Ermuko koadrila, bost 

gaztek osatzen dute. Guztiak 

eskola garaitik elkarrekin 

ibilitakoak, 16 urte inguru 

dituzte. Taldean, Ifiigo Gu­

rrutxaga, Haritz Mufioa, De­

nis Saiz, Asier Mas eta Mi­

kel Lopez aritzen dira. Ha­

ritz Mufioa da taldetik surfa 

egiten duen bakarra, gainon­

tzekoek body-board egiten 

dute. Zarautzeko hondartza­

ra joaten dira gehienetan 

nahiz eta Debara ere joan 

izan diren. Uztailean hasten 

dira eta urria bitartean, ahal 

duten gehienetan joaten dire­

la aitortzen dute. "Kirol ga­

resti samarra da hau, jan­

tziak, bidaiak. .. " aitortzen 
du Iiiakik. Bigarren eskuko 
taulak eta jantziak lortzeko 
aukera zabala dagoela onar­
tzen dute. Haritz oso gazte 
hasi bazen ere, ikastaro bat 
egin eta apurka-apurka ho­
betzen doala azpimarratzen 
du. Udazken eta negu aldera 
izaten dira olatu onenak eta 
bortan, Mundakako hondar­
tza dela nagusi aipatzen dute 
eta benetan penagarria dela 

olatuak galdu izana. Kanpo­

ko jende asko izaten da Za­

rautzen, "Alemaniarrak, Jn­

glesak ... atzerritar asko eta 

batipat Zarauztarrak izaten 

dira", dio Denisek. Itsasoari 

beldurrik ez baina "errespe­

toa, hori bai", gaineratzen 

du Asierrek. Hasierako une­

ak izaten omen dira gogorre­

nak. Dena den, kontuz ibili 

beharra dago; Mikelek es­

tualdiren bat ere pasa omen 

zuen heriotza ere gertu ikusi 

zuela onartzen du. Etxekoek 

ere "kezkaz" ikusten omen 

dute berak kirol hau egitea 

baina hala ere ez da beste 

edozein kirol baino arrisku­

tsuagoa. Arlo fisikoa ere de­

zente landu behar da, batipat 

zangoetan izan behar da in­

darra "olatuaren indarra 

gainditzeko". Etorkizunean 

ere jarraitu nahiko lukete, 

"diru asko irabazteko auke­

ra dago eta diru asko mugi­

tzen da surfean", gainera­

tzen dute guztiek. Teknologi 

berriak ere iritsi dira surfera, 

internet bitartez jakiten bai­

tute olatuen egoera, etxetik 

bertatik mugitu gabe. 

Maila biko koadrila, 

haundiagoa da, adinez ere 

helduagoa. Taldeko kide 

guztiak ez dira Mallabia­

rrak, Ermuarrak ere badira 

tartean. Taldea, Mikel Toto­

rika, Jon Unanue, Endika A­

baskal, Xabat Areitioaurte­

na, Iban Goiogana, Gorka 

Arellano, Josu Uribelarrea 
eta Jose Luis Alonso "Po­
rris"ek osatzen dute. Hauek 
ere Zarautzera joateko ohi­
tura dute nahiz eta Getaria, 
Laga edo Ispasterrera ere 
joaten diren. "Bidaietan di­
ru asko joaten da", dio Mi­
kelek. Urte osoan zehar joa­
ten dira nahiz eta Jonek esa­
ten duen moduan, udazken 
eta neguan jaoten diren ba­
tez ere. Estualdiren bat edo 
beste gertatu izan zaie. La­
rriena, Endikak pasatakoa: 
"Getarian larri ibili nintzen 
behin batean. Beiiat Ugar­
tetxea eta hondartzako so­

rosleei eskerrak nago bizi­

rik... itsasoak barrurantza 

bultzatzen ninduen eta ezin 

irten ibili nintzen". 

Surflari ona izateko pisu 

arina, oreka, eta indartsua 

izatea komeni dela diote. Se­

kula ez dute joan diren hon­

dartzetan arazorik izan nahiz 

eta Zarautzen "herritarren­

zat bereizitako guneak dau­

den eta halakoetan ez da 

erreza izaten taula sartu eta 

olatuak lapurtzea", aipatzen 

du Xabatek. Geroz eta zaletu 

gehiago dago "modan dago­

en kirola da surf a dudarik 

gabe", aitortzen du Mikelek. 

Kirol dendetan ohikoa da 

surfeko ekipoa eta arropak 

aurkitzea, aipatutako esal­

diaren erakusle argia dena 

zalantzarik gabe. 

Asier lboibarPiaga 

Zubiaurre a[ea 23 6efua 




